
Պատասխանատու 

ստորաբաժանում 

Համապատասխանության ապահովման ծառայություն 

Ուժի մեջ մտնելու ամսաթիվ 06.11.2025 

Տարածում «ԱյԴի Բանկ» ՓԲԸ բոլոր աշխատակիցներ և հաճախորդներ 

Այլ դրույթներ 
Մինչ սույն կանոնների հաստատվելը՝ Բանկում համանման ներքին 

իրավական ակտ չի գործել 

Առնչվող փաստաթղթեր 

ՀՀ էկոնոմիկայի նախարարի 2024 թվականի հուլիսի 30-ի 

«Հայաստանի Հանրապետության կորպորատիվ կառավարման 

կանոնագիրքը հաստատելու մասին» N 1955-Ն հրաման 

ՀՀ ԿԲ Կանոնակարգ 8/05 «Ֆինանսական կազմակերպությունների 

գործարար վարվելակերպի կանոնները» 

«ԱյԴի Բանկ» ՓԲԸ «Խորհրդի գործունեության կարգ» 

«ԱյԴի Բանկ» ՓԲԸ «Վարչության գործունության կարգ» 

«ԱյԴի Բանկ» ՓԲԸ «Հակակոռուպցիոն քաղաքականություն» 

«ԱյԴի Բանկ» ՓԲԸ «Կորպորատիվ էթիկայի կանոններ» 

«ԱյԴի Բանկ» ՓԲԸ «Բանկի և հաճախորդի միջև հաղորդակցման 

գործընթացի իրականացման» ընթացակարգ 

«ԱյԴի Բանկ» ՓԲԸ «ԱյԴի Բանկ» ՓԲԸ աշխատակցի ձեռնարկ  

ԳԼՈՒԽ 1․ ՂԵԿԱՎԱՐՈՒԹՅԱՆ ՈՒՂԵՐՁԸ 

1. Նորարարությունների ներդրմանը զուգահեռ Բանկը իր զարգացման հեռանկարը 

հնարավոր է համարում պատասխանատու աճի խթանման միջոցով։ Բանկը ամուր 

կանգնած է հաճախորդների, թիմակիցների, գործընկերների և շահակիցների կողքին որոնց 

հետ գործարար հարաբերությունները ցանկալի մակարդակի հասցնելու և պահպանելու 

համար Բանկը մշակում, հաստատում և պարբերաբար վերանայում է Վարքագծի 

կանոնները։ Բանկի վարքագծի կանոններն ուղղորդում են, որպեսզի աշխատակիցները 

ճշգրիտ կերպով կատարեն Բանկի գործունեությանը վերաբերող կարևոր աշխատանքը և 

այդ գործընթացում հաշվի առնվեն բոլոր շահագրգիռ կողմերի կարիքներն ու շահերը։ 

Վարքագծի կանոնները ուրվագծում են Բանկի ընդհանուր արժեքների կյանքի կոչման 

գործընթացը՝ որի շրջանակներում պահպանվում են բարձրագույն էթիկական 

չափանիշները և, իրականացնելով Բանկի նպատակները, հնարավորություն են տալիս 

համադրել Բաժնետերերի և հաճախորդներ շահերը։ 

 

ԳԼՈՒԽ 2․ ԱՌԱՔԵԼՈՒԹՅՈՒՆ ԵՎ ՏԵՍԼԱԿԱՆԸ  

2. Բանկի առաքելությունը - Լինել առաջին ընտրության բանկ՝ ընդլայնելով Բանկի 

հաճախորդների հնարավորությունները և առաջարկելով նրանց աճող կարիքներին 

համապատասխան նորարար լուծումներ։ 

3. Բանկի տեսլականը - Դառնալ առաջատար թվային բանկը Հայաստանում` ընդլայնելով 

Բանկի նորարարական, հաճախորդամետ գործունեությունը: 

ԳԼՈՒԽ 3․ ԲԱՆԿԻ ԱՐԺԵՔՆԵՐԸ 

4. Նորարարություն: Բանկը միավորում է ֆինանսները և տեխնոլոգիաները՝  իր հաճախորդների 

կյանքը հարստացնելով բարձրորակ, անվտանգ և արագ ծառայություններով։ Նորարար 

լուծումները ընդլայնում են Բանկի հաճախորդների հնարավորությունները և առաջարկում 

նրանց աճող կարիքներին համապատասխան ծառայություններ՝ հնարավոր դարձնելով 

առաջին ընտրության Բանկ լինելու Բանկի առաքելությունը։ 

5. Հաճախորդակենտրոն մոտեցում։ Բանկը կարևորում է յուրաքանչյուր հաճախորդի և 

յուրաքանչյուրին վերաբերում է որպես անհատի: Հաճախորդի գոհունակությունն ու 

վստահությունը  համարվում է Բանկի գործունեության հիմքը, ինչը միտված է համատեղ 

ջանքերով յուրաքանչյուրի նպատակների կյանքի կոչելուն։ Հաճախորդների հետ 

հարաբերությունները  պետք է հիմնված լինեն ամուր բիզնեսի հիմքի վրա և ծառայի Բանկի 

հաճախորդների, ավանդատուների և բաժնետերերի շահերին:  Բանկի գործունեության 
հիմքում հաճախորդն է։      

6. Պատասխանատու վարվելակերպ։ Ազնվությունը, թափանցիկ գործունեությունը և ռիսկերի 

արդյունավետ կառավարումը Բանկի գործունեության հիմքերն են։ Մեր թիմը գիտակցում է, 

որ Բանկի կողմից կայացված որոշումներն ու դրանց հիման վրա կատարվող 

գործողությունները անդրադառնում է հաճախորդների, գործընկերների և բաժնետերերի 

կյանքի որակի վրա։ Բանկի կայացրած յուրաքանչյուր որոշման համար հիմք են 

հանդիսանում է հստակությունը, արդարությունը և փոխադարձ վստահությունը։  

7. Թիմ։  Բանկի հարստությունը աշխատակիցներն են։ Բանկը խրախուսում է իր թիմին 

աշխատել ոգևորությամբ և լինել ստեղծարար՝ շարունակաբար զարգացնելով իրենց 

հմտությունները և իրացնելով ողջ պոտենցիալը։ Բանկը հարգում է յուրաքանչյուր անհատի 

և գնահատում նրանց յուրահատկությունները՝ մտածելակերպը, ոճը, մշակույթը, էթնիկ 

պատկանելությունը և այլն։  

8. Սոցիալական պատասխանատվություն։ Կայուն զարգացման մեր հանձնառությամբ օգնում 

ենք նվազեցնել բնապահպանական և սոցիալական ռիսկերը՝  հավաստիանալով, որ մեր 

գործունեությունը երկարատև դրական ազդեցություն կթողնի համայնքի վրա։ 

 ԳԼՈՒԽ 4․ ԲԱՆԿԻ ՄՇԱԿՈՒՅԹԸ 

9. Բանկի մշակույթը ամրապնդում է Բանկի նպատակների իրականացումը և ապահովում 

հաջողությունը։ Բանկը գիտակցում է, որ առողջ մշակույթի ձևավորումը շարունակական 

աշխատանք է։ Միասնական մշակույթի պահպանումը պահանջում է մտածված, 

նպատակասլաց գործողություններ և վարքագիծ՝  Բանկի գործունեության բոլոր 

ոլորտներում։ Միասնական և առողջ մշակույթի պահպանումը Բանկի թիմի յուրաքանչյուր 

մասնակցից պահանջում է՝ 

1) մտածված, նպատակաուղղված գործողություններ, 
2) հետևողականություն բոլոր մակարդակներում՝ անկախ պաշտոնից կամ 

ստորաբաժանումից, 
3) վստահություն ձևավորող վարքագիծ Բանկի գործունեության բոլոր ոլորտներում։ 

ԳԼՈՒԽ 5․ ՌԻՍԿԵՐԻ ԿԱՌԱՎԱՐՈՒՄ 

10. Բանկը որդեգրել է կայուն աճի քաղաքականություն։ Ռիսկերի լավ կառավարման մշակույթը 

հիմնարար նշանակություն ունի Բանկի արժեքների պահպանման և նպատակների 

իրականացման գործում։ Ռիսկերի կառավարման շրջանակը սահմանում է Բանկի ռիսկերի 

կառավարման մոտեցումները: Բանկի յուրաքանչյուր աշխատակից պատասխանատու է. 

1) Բանկի կողմից իրականացվող գործառնությունների իրականացման գործընթացում 

առկա կամ հնարավոր ռիսկերի վրա կենտրոնանալու համար, 

Ոչ լիազորված վերարտադրությունը արգելված է 
 

 

 

2) Ռիսկերի արդյունավետ կառավարումը հնարավոր դարձնելու համար անհրաժեշտ 

մտածելակերպի ձևավորման և վարքագծի ընդունման համար, 

3) Ռիսկերի ախորժակի շրջանակներում առողջ ռիսկերի ստանձնմանը խթանելու համար։ 

ԳԼՈՒԽ 6․ ՎԱՐՔԱԳԾԻ ԿԱՆՈՆՆԵՐԻ ՊԱՀՊԱՆՄԱՆ ՍԿԶԲՈՒՆՔՆԵՐԸ 

11. Բանկի հանձնառությունը։ Բանկը հանձնառու է պահպանել  էթիկական և մասնագիտական 

վարքագծի բարձրագույն չափանիշները: Բանկի վարքագծի կանոնները սահմանում են 

գործարար էթիկայի, մասնագիտական և անձնական վարքագծի այն չափանիշները, որոնք 

Բանկի յուրաքանչյուր աշխատակից պարտավոր է ճանաչել, ընդունել և հետևել իր 

ամենօրյա գործունեության ընթացքում։ «Վարքագծի կանոնները» հանդիսանում է 

հիմնարար փաստաթուղթ, որը սահմանում է Բանկի և աշխատակիցների գործելակերպի 

հիմնական սկզբունքները, շահերի բախման կանխարգելման և պատասխանատվության 

շրջանակները։ Նշվածն ապահովելու համար Բանկը՝ 

1) Ամենօրյա գործունեության ընթացքում պահպանում է ՀՀ օրենսդրության, այդ թվում՝ 

hակակոռուպցիոն օրենսդրության, «Տնտեսական մրցակցության պաշտպանության 

մասին» , «Բանկային գաղտնիքի մասին»,  «Փողերի լվացման և ահաբեկչության դեմ 

պայքարի մասին» ՀՀ օրենքների պահանջները,  

2) Ստեղծում է հավասար հնարավորություններ, ընձեռում է բազմաբնույթ 

մասնագիտական հնարավորություններ բոլոր աշխատակիցների համար, 

3) Հարգում է աշխատակիցների անձնական իրավունքներին և հետաքրքրություններին, 

ինչպես նաև՝ արդարացի վերաբերմունք ցուցաբերում աշխատանքային 

հարաբերությունների ընթացքում, 

4) Պարտավորվում է ստեղծել և պահպանել այնպիսի աշխատանքային միջավայր, որը 

զերծ է խտրականության բոլոր ձևերից։ Աշխատանքային հարաբերություններում 

արգելվում է սեռական խտրականությունը, հարկադիր աշխատանքը, ինչպես նաև 

անհավասար վերաբերմունքը՝ պայմանավորված ռասսայական, էթնիկ 

պատկանելության, լեզվական, սոցիալական, տնտեսական, ֆիզիկական, տարիքային, 

բնակության վայրի, կրոնական, քաղաքական կամ այլ նմանատիպ հատկանիշներով։ 

Բանկը խթանում է հարգանքի, ներառականության և հավասար հնարավորությունների 

վրա հիմնված կորպորատիվ մշակույթ, որտեղ յուրաքանչյուր աշխատակից 

գնահատվում է իր ունակություններով և ներդրմամբ՝ անկախ անհատական 

առանձնահատկություններից, 

5) Արգելում է ցանկացած խտրական մոտեցում կամ ճնշման ձև, որը կարող է անառողջ 

աշխատանքային մթնոլորտ ստեղծել, 

6) Պարտավորվում է պահպանել սույն կետով սահմանված պայմանները 

աշխատակիցների հավաքագրման, զարգացման, առաջխաղացման և 

կարգապահական պատասխանատվության միջոցների կիրառման բոլոր 

գործընթացներում:  

ԳԼՈՒԽ 7․ ՎԱՐՔԱԳԾԻ ԿԱՆՈՆՆԵՐԻ ՆՊԱՏԱԿԸ 

12. Վարքագծի կանոնների նպատակն է ամրապնդել և պահպանել Բանկի բարի համբավը, 

բարձրացնել և ապահովել Բանկի վստահությունը հաճախորդների և գործընկերների 

շրջանում, նպաստել Բանկի գործունեության արդյունավետության շարունակական աճին, 

ինչպես նաև՝ 

1) Ուղղորդել Բանկի աշխատակիցներին առաջնորդվելու Բանկի կողմից որդեգրած 

արժեքներով ու վարքագծային սկզբունքներով, 

2) Աշխատանքային գործունեությունն իրականացնել բարձր ազնվության, 

պատասխանատվության և պրոֆեսիոնալիզմի շրջանակներում, 

3) Ապահովել ազնիվ, թափանցիկ և վստահելի գործելակերպ՝ ներքին ու արտաքին 

հաղորդակցման ժամանակ։ 

13. Վարքագծի կանոնների տարածումը։ Բանկի վարքագծի կանոնները վերաբերում են Բանկի 

բոլոր աշխատակիցներին՝  անկախ պաշտոնից, ինչպես նաև Բանկի խորհրդի 

անդամներին։ Կանոնները տարածվում են Բանկի բոլոր ստորաբաժանումների վրա։ 

Վարքագծի կանոնները սահմանում են նաև այն սպասելիքները, որոնք Բանկը 

ներկայացնում է իր անունից գործող բոլոր անձանց՝ ներառյալ գործընկերներին և երրորդ 

կողմերին։ Բանկի մատակարարներն ու ծառայություններ մատուցող կողմերը պարտավոր 

են ծանոթանալ և հավատարիմ մնալ Բանկի վարքագծի կանոններում ամրագրված 

էթիկական և գործարար վարքագծի սկզբունքներին։ 

14. Վարքագծի կանոնների և դրան առընչվող իրավական ակտերի վերաբերյալ իրազեկումը։ 

Բանկն ապահովում է իր աշխատակիցների իրազեկվածությունն ու տեղեկացվածությունը՝ 

վարքագծի կանոնների, ինչպես նաև առնչվող այլ իրավական ակտերի և ուսումնական 

նյութերի վերաբերյալ։ Բանկի ղեկավարությունը (Բանկերի և բանկային գործունեութան 

օրենքի հոդված 22-ով սահմանված ղեկավարներ), ներառյալ համապատասխանության և 

գործառնական ռիսկերի պատասխանատուները, ինչպես նաև Մարդկային կապիտալի 

կառավարման գծով տնօրինությունը, Բանկի թիմի անդամներին տրամադրում են իրենց 

աշխատանքային պարտականություններին համապատասխան ներքին իրավական 

ակտերը, տեղեկատվական և ուղեցույցային նյութերը։ Յուրաքանչյուր աշխատակից 

պարտավոր է․ 

1) լինել նախաձեռնող և հետաքրքրված՝ աշխատանքային պարտականությունների 

պատշաճ կատարման համար անհրաժեշտ տեղեկատվության ձեռքբերման հարցում, 

2) պարբերաբար ծանոթանալ «Աշխատակցի ձեռնարկին» և թարմացված գործարար 

գործընթացները կարգավորող փաստաթղթերին, 

3) անհրաժեշտության դեպքում դիմել ղեկավարությանը՝ հավելյալ պարզաբանումների և 

նյութերի տրամադրման համար։ 

15. Օրենսդրության պահանջներին համապատասխանություն։ Բանկի վարքագծի կանոնները 

պետք է դիտարկվեն և կիրառվեն համադրված կերպով՝ Բանկի գործող Ներքին իրավական 

ակտերի հետ։ Այս փաստաթղթերը փոխլրացնում են միմյանց և ուղղորդում 

աշխատակիցներին օրինական, էթիկական և պատասխանատու գործունեություն 

ծավալելու։ Բանկը հետևում է, որպեսզի աշխատակիցները գործեն օրենսդրության և Բանկի 

վարքագծի կանոնների տառին ու ոգուն համապատասխան, օգտագործեն փաստերի վրա 

հիմնված առողջ դատողություն և անհրաժեշտության դեպքում դիմեն իրենց անմիջական 

ղեկավարին, կամ անհրաժեշտության դեպքում Համապատասխանության ապահովման 

ծառայությանը համապատասխան կարծիքներ կամ խորհրդատվություն ստանալու համար։ 

16. Վարքագծի կառավարում։ Որպես պատասխանատու և հաշվետու ֆինանսական 

հաստատություն, Բանկը իր թիմի հետ միասին գիտակցում է իր գործունեության ոլորտում 

գործող իրավասությունների իրավական և կարգավորող պահանջներին 

համապատասխանելու կարևորությունը։ 

17. Հաշվետվողականություն և կարգապահություն։ Բանկի վարքագծի կանոնների, 

օրենսդրության, ներքին իրավական ակտերի խախտումները քննարկվում են անհապաղ և 

կարող են հիմք հանդիսանալ կարգապահական պատասխանատվության համար, 

ընդհուպ մինչև աշխատանքային հարաբերությունների դադարեցումը և հնարավոր 

դատական հայցերը։  

 Բանկի համապատասխանության ապահովման ծառայությունը պատասխանատու է 

վարքագծի կանոններին վերաբերող տեղեկատվության վերանայման և Բանկի վարքագծի 

կանոնների վերահսկողությունն ապահովելու համար, իսկ վարքագծի կանոնների 

խախտումների ուսումնասիրման և եզրակացությունների տրամադրման համար Բանկի 

վարչության նախագահի կողմից կարող են ստեղծվել առանձին հանձնաժողովներ։ 

ԳԼՈՒԽ 8․ ՎԱՐՔԱԳԾԻ ԿԱՆՈՆՆԵՐԻ ՊԱՀՊԱՆՈՒՄԸ 
18. Բանկի յուրաքանչյուր օղակի աշխատակից պարտավոր է պահպանել Բանկի վարքագծի 

կանոնները։ Նշվածն ապահովելու համար Բանկի աշխատակիցները պետք է գիտակցեն, որ 

յուրաքանչյուր գործարքում, յուրաքանչյուր հաղորդակցության մեջ ներկայացնում են ԱյԴի 

Բանկը և բոլորը ունեն իրենց աշխատատեղի հետ կապված պարտականությունները։  

19. Բանկի  աշխատակիցները պարտավոր են. 

1) Պատասխանատու կերպով կառավարել իրենց գործունեության արդյունքում Բանկին 

սպառնացող ռիսկերը․ Ռիսկերի արդյունավետ կառավարուրմը  Բանկի գործունեության 

հիմնասյուններից է և ընկած է Բանկի նպատակի և արժեքների իրականացման, ինչպես 

նաև պատասխանատու աճ ապահովելու հիմքում։ 

2) Իմանալ և պահպանել Բանկի վարքագծի կանոնները, ինչպես նաև իր աշխատատեղին 

վերաբերող օրենսդրությունն ու ներքին իրավական ակտերը, 

3) Անշեղորեն տիրապետել Բանկի Վարքագծի կանոններին, 

4) Հետևել և հաղորդել Բանկի Վարքագծի կանոնների, օրենսդրությունն ու ներքին 

իրավական ակտերի հնարավոր խախտումների վերաբերյալ մտահոգությունների 

մասին,  

5) Լիովին և անկեղծորեն համագործակցել չարաշահումների կամ աշխատանքային 

անփութության վերաբերյալ ցանկացած ներքին կամ արտաքին հետաքննության հետ, 

6) Օգնություն խնդրել ցանկացած պահի, երբ վստահ չէ, թե ինչ է սպասվում իրենից։ 

 

20. Բանկի գործունեության յուրաքանչյուր մակարդակում Ղեկավարները պարտավոր են․ 

ստեղծել և պահպանել աշխատանքային այնպիսի միջավայր, որը համապատասխանում է 

վարքագծի կանոններին: Այս պարտավորությունները ներառում են. 

1) Ծառայել օրինակ և ակտիվորեն կիրառել էթիկական վարքագիծ, կառավարել ռիսկերը՝ 

Բանկի համար ընդունելի ռիսկերի շրջանակներում, գործել Բանկի  արժեքներին 

համապատասխան, 

2) Ապահովել այնպիսի միջավայր և պայմաններ, որպեսզի աշխատակիցները գործեն 

Բանկի արժեքներին, օրենսգրքին, ռիսկերի շրջանակին և վարքագծի հետ կապված 

ռիսկերի կառավարման ծրագրին համապատասխան, 

3) Համոզվել, որ իր ենթակայության տակ գտնվող անձինք տիրապետում  են Բանկի 

վարքագծի կանոններին և դրան առնչվող քաղաքականությանն ու ընթացակարգերին, 

4) Պահպանել աշխատանքային միջավայր, որը խրախուսում է էթիկայի հարցերի շուրջ 

անկեղծ քննարկումները՝ առանց վրեժխնդրության վախի, 

5) Զերծ մնալ այնպիսի վարքագծից, որը կարող է համարվել իր դիրքի կամ ազդեցության 

չարաշահում (օրինակ՝ թիմակիցների վրա անպատշաճ ճնշում գործադրել իր 

անձնական օգուտի համար), 

6) Բոլոր սրացումներին և բողոքներին վերաբերվել գաղտնի և հետևողականորեն՝ հետևել 

Բանկի քաղաքականությանը և դրանց լուծման ընթացակարգերին, 

7) Հաղորդել և/կամ բարձրաձայնել աշխատանքային չարաշահումների կամ 

անօրինական վարքագծի վերաբերյալ մտահոգությունները։ 

 

ԳԼՈՒԽ 9. ՈՐՈՇՈՒՄՆԵՐԻ ԿԱՅԱՑՈՒՄ 

21. Բանկի աշխատակիցները և ղեկավարները պետք  է խելամտության և դատողության 

շնորհիվ գրագետ/խելամիտ որոշումներ կայացնեն։  

22. Որպես պատասխանատու կառույց՝ Բանկը գիտակցում է, որ աշխատակիցների 

յուրաքանչյուր որոշում կարող է ազդել ոչ միայն Բանկի և թիմակիցների, այլ նաև 

հաճախորդների ու բաժնետերերի վրա։ Բանկը շարունակաբար ներդնում է այնպիսի 

մեխանիզմներ և գործընթացներ, որոնք նպաստում են աշխատակիցների և ղեկավարների 

կողմից տեղեկացված և մտածված որոշումների կայացմանը։ Նշվածը ապահովելու համար 

Բանկի աշխատակիցները և ղեկավարներըպետք է առաջնորդվեն հետևյալ 

պահանաջներով․  

1) Մինչ որոշում կայացնելը՝ համոզվել, որ առկա են անհրաժեշտ և լիարժեք փաստերը, 

2) Որոշում կայացնելիս հաշվի առնել Բանկի վարքագծի կանոնները, ՀՀ օրենսդրության 

և ներքին իրավական ակտերի պահանջները, 

3) Քննարկել բոլոր հնարավոր տարբերակները և գնահատել դրանց հնարավոր 

հետևանքները՝ հաշվի առնելով առկա հանգամանքներն ու շահագրգիռ կողմերի 

շահերը, 

4) Վերլուծել հնարավոր ռիսկերն ու դրանց ազդեցությունը ինչպես կարճաժամկետ, 

այնպես էլ երկարաժամկետ հեռանկարում, 

5) Խուսափել որոշումներից, որոնք կարող են վնասել Բանկի հեղինակությանը կամ 

հակասել Բանկի արժեքներին, 

6) Բացառել միանձնյա որոշումների կայացումը՝ նախապատվություն տալով կոլեգիալ 

մոտեցմանը, 

7) Մշտապես առաջնորդվել Բանկի հիմնարար արժեքներով։ 

ԳԼՈՒԽ 10. ԱԶԴԱՐԱՐՄԱՆ ՀԱՄԱԿԱՐԳ 

23. Բանկը որդեգրել է չարաշահումների և աշխատանքային անօրինական վարքագծերի 

մասին մշտապես և հրատապ բարձրաձայնելու քաղաքականությունը, որը Բանկի բոլոր 

օղակի աշխատակիցների պարտականությունն է։ 

24.  Աշխատանքային անօրինական վարքագծի և չարաշահումների մասին բարձրաձայնելը 

հաճախորդների շահերի պաշտպանության և Ռիսկերի արդյունավետ կառավարման 

գործառույթի բաղկացուցիչ մասն է։  

25. Բանկի ապահովում է համապատասխան կառուցակարգեր, որպեսզի նաև այլ շահագրգիռ 

կողմերը և հաճախորդները հնարավորինս արագ հաղորդեն ցանկացած դեպքի մասին, որը 

ենթադրում է հաղորդման ենթակա վարքագիծ, անօրինական գործողություն կամ Բանկի 

վարքագծի կանոնների խախտում։ 

26. Ազդարարումը կամ բարձրաձայնումը պետք է կատարվի  ՀՀ օրենսդրության և Բանկի 

ներքին իրավական ակտերի պահանջների ցանկացած խախտման կամ հնարավոր 

խախտման դեպքում՝ անկախ նրանից, թե վարքագիծը վերաբերում է Բանկի 

աշխատակիցներին, Բանկի հաճախորդներին, կամ պոտենցիալ հաճախորդներին։ 

27. Բանկում ձեռնարկվում են անհրաժեշտ միջոցառումներ ազդարարման ենթակա 

տեղեկատվության անկաշկանդ տարածում ապահովելու, ինչպես նաև դրանց վերաբերող 

վարքագծի կանոնների հնարավոր խախտումները բացահայտելու և կանխելու համար։  

28. Բանկի աշխատակիցները պարտավորվում են տեղեկացնել Բանկի բնականոն 

գործունեությունը խաթարող ցանկացած իրավիճակի, ռիսկի առաջացման, հնարավոր 

վնասի և պաշտոնատար անձի գործողության (անգործության), Բանկի ներքին իրավական 

ակտերով և ՀՀ օրենսդրությամբ սահմանված ոչ օրինական արարքների վերաբերյալ՝ 

անկախ սուբորդինացիայի պահանջներից: 

29. Բանկն ապահովում է նաև աշխատակիցներին անհրաժեշտ ներքին գործիքակազմով 

անանուն տարբերակով տեղեկացնելու իրենց հայտնի դարձած 

միջադեպի/խախտման/խարդախության մասին։ 

30. Ազդարարման գործընթացի արդյունավետ կազմակերպման նպատակով Բանկում առկա 

են անհրաժեշտ ռեսուրսներ և հստակ սահմանված հաղորդման ուղիներ։ Բանկի ցանկացած 

աշխատակից, ով նկատում է կամ կասկածում է վարքագծի կանոնների,  ՀՀ օրենսդրության 

և Բանկի ներքին իրավական ակտերի պահանջների հնարավոր խախտում, կամ ունի 

հարցեր ու մտահոգություններ այդ առնչությամբ, կարող է՝ 

1) Խորհրդակցել իր անմիջական ղեկավարի հետ, 

2) Դիմել համապատասխան ստորաբաժանումներին՝ լրացուցիչ տեղեկատվություն 

կամ կոնտակտային տվյալներ ստանալու նպատակով, 

3) Խորհրդակցել գործառնական ռիսկերի պատասխանատուների կամ ռիսկերի 

կառավարման այլ գործընկերների հետ, 

4) Կապ հաստատել Բանկի Մարդկային կապիտալի կառավարման գծով 

տնօրինության հետ, այդ թվում՝ սահմանված ներքին հաղորդակցման HR Helpline-ի 

միջոցով, որտեղ հնարավոր է հայտը թողել կամ դեպքի մասին տեղեկացնել նաև 

անանուն տարբերակով։ Անանուն տարբերակի դեպքում ազդարարողը անցնում է 

համապատասխան հղումով և բացված պատուհանում լրացնում դեպքի կամ 

երևույթի նկարագիրը։ 

5) Կապ հաստատել Բանկի համապատասխանության ապահովման ծառայության 

հետ, աշխատանքային ժամերին ցանկացած եղանակով, իսկ ոչ աշխատանքային 

ժամերին առցանց եղանակով՝ 24/7 ռեժիմով նամակ գրելով compliance@idbank.am 

հասցեին։ 

31. Բանկի համապատասխանության ապահովման ծառայության հետ առցանց եղանակով՝ 

24/7 ռեժիմով կարող են հաղորդակցվել նաև Բանկի հաճախորդները, ինչպես նաև այլ 

շահագրգիռ անձինք ազդարարման ենթակա դեպքերի մասին ազդարարման ցանկության 

դեպքում՝ նամակ գրելով compliance@idbank.am հասցեին։ 

mailto:compliance@idbank.am
mailto:compliance@idbank.am

32. Բանկի աշխատակիցների, հաճախորդների և այլ շահագրգիռ անձանց կողմից առնվազն  

ազդարարման ենթակա են այն դեպքերը , երբ՝ 

1) Կատարվել է, կամ կարող է կատարվել խարդախություն, 

2) Տրամադրվել, կամ պահանջվել է կաշառք և կոռուպցոն գործունեություն կամ կարող է 

նման արարք կատարվել, 

3) Տեղի է ունեցել, կամ կարող է տեղի ունենալ շահերի բախման դեպք, 

4) Կատարվել է, կամ կարող է կատարվել գողություն կամ յուրացում, 

5) Կատարվել է, կամ կարող է կատարվել Բանկի գույքի չարաշահում, 

6) Տեղի է ունեցել է, կամ կարող է տեղի ունենալ քաղաքացիական և/կամ քրեական 

իրավունքի խախտում, 

7) Կատարվել է, կամ կարող է կատարվել Բանկի քաղաքականությունների և/կամ 

ընթացակարգերի խախտում, 

8) Տեղի է ունեցել է, կամ կարող է տեղի ունենալ ծեծկռտուք, ծաղրուծանակ, բռնություն, 

այդ թվում սեռական բնույթի, 

9) Կատարվել է, կամ կարող է կատարվել աշխատակիցների առողջությունն ու 

անվտանգությունը վտանգող գործողություն, 

10) Տեղի է ունեցել է, կամ կարող է տեղի ունենալ ինսայդերային գործարքների, գաղտնի 

տեղեկությունների անթույլատրելի բացահայտման և շուկայական մանիպուլյացիայի 

հետ կապված խախտում։ 

33. Բանկը ապահովում է իր հաճախորդներին (այդ թվում՝ պոտենցիալ հաճախորդներին), 

գործընկերներին և այլ շահագրգիռ կողմերին հաղորդման հնարավորություն՝ ըստ 

նախընտրության՝ ինչպես անանուն ձևաչափով, այնպես էլ իրենց անձնական տվյալները 

ներկայացնելու եղանակով՝ ազդարարման պահին այդ ցանկության առկայության դեպքում։ 

34. Բանկը վստահեցնում է, որ ազդարարող կողմը չի ենթարկվի պատասխանատվության 

հետևյալ պայմանների դեպքում․ 

1) Եթե ազդարարումը չի կատարվել զրպարտության նպատակով՝ Բանկի 

վարքագծի կանոնների, ՀՀ օրենսդրության և Բանկի ներքին իրավական 

ակտերի պահանջների ցանկացած իրական կամ ենթադրյալ խախտման 

մասին տեղեկացնելու նպատակով, 

2) Եթե անձը կամավոր կերպով համագործակցել է հաղորդված 

չարաշահումների կամ աշխատանքային անօրինական վարքագծի 

վերաբերյալ մանրամասների բացահայտման գործընթացում, 

3) Եթե ազդարարողը կարծում է, որ ինքը կամ որևէ այլ անձ ենթարկվել է 

հաշվեհարդարի՝ այդ մասին պետք է անհապաղ տեղեկացնի իր անմիջական 

ղեկավարին, Համապատասխանության ապահովման ծառայությանը և 

Անվտանգության ծառայությանը, իսկ եթե հաշվեհարդարի ենթարկողը 

անմիջական ղեկավարն է, ապա միայն ամապատասխանության 

ապահովման ծառայությանը և Անվտանգության ծառայությանը, 

35. Բանկը արգելում է ցանկացած հաշվեհարդար ազդարարողի նկատմամբ՝ ներառյալ 

աշխատանքից ազատումը, պաշտոնի իջեցումը, կասեցումը, սպառնալիքները, 

ոտնձգությունները կամ խտրականության այլ ձևերը։ Այդպիսի վարքագիծ դրսևորած 

անձինք կենթարկվեն կարգապահական պատասխանատվության՝ ներառյալ 

կարգապահական տույժեր, աշխատանքային հարաբերությունների դադարեցում և, 

անհրաժեշտության դեպքում, դատական գործընթաց։  

36. Բանկը կարևորում է սույն Վարքագծի կանոնների 32-րդ կետով նշված ազդարարման 

յուրաքանչյուր դեպք և իրականացնում է պատշաճ քննություն։ 

ԳԼՈՒԽ 11․ ՎԱՐՔԱԳԾԻ ԵՎ ԷԹԻԿԱՅԻ ԿԱՆՈՆՆԵՐԻ ՄԱՆՐԱՄԱՍՆ ՆԿԱՐԱԳԻՐԸ 
37. Բանկի աշխատակիցները պարտավոր են հետևել Բանկի Վարքագծի կանոններին ու 

պահանջներին, որոնց խախտումը կարող է հանգեցնել կարգապահական 

պատասխանատվության։ Բանկի յուրաքանչյուր աշխատակից պարտավոր է ցուցաբերել 

ազնիվ և թափանցիկ վարքագիծ` համաձայն աշխատանքային օրենսդրության, ներքին 

իրավական ակտերի, ինչպես նաև բիզնեսի և մասնագիտական էթիկայի պահանջների: 

Բանկի վարքականոնները սահմանում են գործարար վարվելակերպի կանոնները և 

պահանջները Բանկի բոլոր աշխատակիցների համար, ըստ այդմ՝  

1) Արգելվում է քննարկել ներքին տեղեկատվությունն բանկի աշխատակից չհանդիսացող 

կամ Բանկի հետ գաղտնիության պահպանման համաձայնագիր չկնքած այլ անձանց 

հետ, 

2) Արգելվում է ազգային, ռասսայական կամ կրոնական ատելության քարոզը, բռնության 

կամ պատերազմական կոչերի տարածումը, 

3) Արգելվում է ցանկացած ոտնձգություն՝ թե’ հոգեբանական, թե’ ֆիզիկական, կամ 

աշխատանքային միջավայրում վախի, նյարդայնության մթնոլորտի ստեղծելը և 

պահպանելը, 

4) Արգելվում է ցուցաբերել անպատեհ պահվածք, ինչպես օրինակ՝ սպառնալ կամ 

վիրավորական տոնով խոսել կամ վիրավորական բնույթի արտահայտություններ 

կիրառել ինչպես գործընկերների հետ հաղորդակցման ժամանակ, այնպես էլ 

գործընկերոջ մասին արտահայտվելիս, 

5) Բանկի բարի համբավի, բարձր վարկանիշի և սպասարկման որակի մակարդակի 

ապահովման նպատակով աշխատակիցների համար սահմանվում են արտաքին 

տեսքի և գործարար ոճի միասնական ստանդարտներ, 

6) Աշխատակցի արտաքին տեսքը Բանկի հաճախորդների ընդհանուր տպավորության, 

ինչպես նաև կորպորատիվ բրենդի կարևոր մասն է կազմում և պետք է լինի 

Ոչ լիազորված վերարտադրությունը արգելված է 
 

 

 

ներկայացուցչական, մաքուր, կոկիկ, համեստ, տարիքին և դիրքին, Բանկի 

պահանջներով սահմանված արտաքին տեսքի և գործարար ոճի միասնական 

ստանդարտներին համապատասխան, 

7) Անհրաժեշտ է Բանկի գույքին վերաբերվել խնամքով, աշխատանքի համար 

հատկացված տեխնիկական և նյութական միջոցները օգտագործել ճիշտ և 

նպատակային, չչարաշահել  դրանք անձնական նպատակների համար, 

8) Բանկի կողմից աշխատակիցներին տրամադրված դրամական միջոցները պետք է 

օգտագործվեն բացառապես աշխատանքային նպատակներով, անկախ գումարի 

մեծությունից։ Նշված պահանջը չպահպանելը համարվում է նորմերի խախտում, 

9) Արգելվում է շահադիտական նպատակներով այլ անձանց հայտնել Բանկի կողմից 

մատուցվող ծառայությունների դիմաց կիրառվող սակագների շրջանցման հնարավոր 

տարբերակների մասին, 

10) Արգելվում է անարդարացի օգտվել ցանկացած անձի շահերից՝ մանիպուլյացիայի, 

թաքցնելու, սեփականատիրական և/կամ գաղտնի տեղեկատվության չարաշահման, 

հայտնի փաստերի խեղաթյուրման կամ որևէ այլ անարդար գործարար 

գործունեության միջոցով, 

11) Արգելվում է տալ, խոստանալ կամ ընդունել կաշառք, տալ չարտոնված խոստումներ 

կամ ծառայությունների արտոնյալ պայմաններ, 

12) Հրամանները, պայմանագրերը և պարտավորությունները պետք է հաստատել կամ 

արձակել հիմնվելով օբյեկտիվ գործարար չափանիշների վրա՝  նախապատվությունից 

կամ ենթադրյալ նախապատվությունից խուսափելու համար, 

13) Արգելվում է դավադրություն անել կամ չարամտորեն, գաղտնի համագործակցել 

մրցակիցների հետ, 

14) Արգելվում է մուտք գործել հաճախորդի հաշիվ, բացառությամբ համապատասխան 

գործարար նպատակների համար, 

15) Արգելվում է շահադիտական նպատակներով այլ անձանց հայտնել, կամ անձամբ 

օգտագործել, իրենց հայտնի դարձած հավանական տեխնիկածրագրային բացերը, 

ծրագրային հնարավորությունները շրջանցելու տարբերակները, 

16) Արգելվում է հաճախորդներին առաջարկել կամ հաճախորդների հետ կնքել այնպիսի 

արհեստական գործարքներ, որոնք միտված են իրենց կատարողական ցուցանիշների 

ապահովմանը և չեն բխում Բանկի շահերից, 

17) Աշխատանքի ընթացքում աշխատակիցները պարտավոր են դրսևորել քաղաքական 

զսպվածություն (զերծ մնալ քաղաքական քարոզչություն, կամ հակաքարոզչություն 

իրականացնելուց), 

18) Բանկի աշխատակիցները կարող են զբաղվել քաղաքական գործունեությամբ միայն 

աշխատանքային ժամերից հետո: Այդպիսի դեպքերում նրանք պետք է հանդես գան ոչ 

Սույն փաստաթուղթը հանդիսանում է «ԱյԴի Բանկ» ՓԲԸ սեփականությունը: 

Ոչ լիազորված վերարտադրությունը արգելված է 
 

 

 

թե որպես Բանկի աշխատակից, այլ որպես ՀՀ քաղաքացի՝ չօգտագործելով իրենց 

դիրքն ու Բանկի անունը որևէ քաղաքական գործունեություն ծավալելու համար։ 

19) Արգելվում է ստիպել կամ ճնշում գործադրել այլ աշխատակիցների վրա քաղաքական 

նվիրատվություններ կատարելու համար։ Արգելվում է օգտագործել Բանկի որևէ 

ակտիվ, ռեսուրս քաղաքական գործունեության կամ դրամահավաքի համար և 

զբաղվել Բանկի տարածքում կազմակերպչական գործունեությամբ: Բանկը չի 

ֆինանսավորում կամ որևէ այլ կերպ չի աջակցում քաղաքական կուսակցություններին, 

այդ թվում՝ քաղաքական պաշտոնի թեկնածուներին, նրանց նախընտրական 

արշավներին կամ քաղաքական այլ միջոցառումներին կամ որևէ քաղաքական 

ուղղվածություն ունեցող կազմակերպությանը կամ շարժմանը: Միևնույն ժամանակ, 

Բանկի հաճախորդ կարող են հանդիսանալ քաղաքական պաշտոն զբաղեցնող 

անձինք և քաղաքական կուսակցությունները՝ սպասարկվելով համաձայն Բանկի 

կողմից մատուցվող ծառայությունների համար նախատեսված հրապարակային 

սակագների և պայմանների։ 

20) Բանկի աշխատողները կարող են աշխատանքային ժամերից դուրս 

ներգրավվածություն ունենալ տարբեր սոցիալական ցանցերում, միևնույն ժամանակ 

հստակ պատկերացում ունենալով Բանկում իրենց դերի և իրենց ցանկացած 

գործողության/անգործության հնարավոր հետևանքների մասին, որոնք կարող են 

առաջացնել Բանկի համար որևէ ռիսկ և անցանկալի հետևանք, 

21) Խստորեն արգելվում է աշխատանքի ընթացքում, ինչպես նաև Բանկի աշխատակից 

հանդիսանալով ներգրավված լինել մոլուցքային բնույթի գործունեությունում, 

22) Արգելվում է գործել Բանկի անունից կամ ներկայանալ որպես Բանկի ներկայացուցիչ 

որևէ գործարքում, որը դուրս է Բանկում աշխատակցի զբաղեցրած դերից և 

պարտականություններից, 

23) Արգելվում է մեդիայում և սոցիալական մեդիայում ներկայացնել Բանկի դիրքորորշումը՝ 

չունենալով դրա լիազորությունը, 

24) Արգելվում է հրապարակել աշխատավայրի լուսանկարներ կամ տեսանյութեր, որոնց 

մեջ տեսանելի են բանկային կամ առևտրային գաղտնիք կազմող տեղեկատվությունը, 

կամ էլ Բանկի հատուկ գոտիները, ինչպես նաև արգելվում է հանդես գալ Բանկի 

անունից առանց համապատասխան լիազորության։ 

25) Արգելվում է անձամբ կամ միջնորդի միջոցով իր կամ այլ անձի համար գույք, ներառյալ 

դրամական միջոցներ, արժեթուղթ, վճարային այլ գործիք, գույքի նկատմամբ 

իրավունք, ծառայություն կամ որևէ այլ առավելություն ստանալը կամ պահանջելը՝ իր 

ծառայողական լիազորությունները կամ դրանցով պայմանավորված ազդեցությունն 

օգտագործելով կաշառք տվողի կամ նրա մատնանշած անձի օգտին գործողություն 

կատարելու կամ չկատարելու համար, 

26) Արգելվում է իրենց ծառայողական լիազորությունները կամ դրանցով 

պայմանավորված ազդեցությունը չարաշահելը, մասնավորապես, աշխատակցի 

կողմից ներքին իրավական ակտերով իրեն վերապահված լիազորությունները կամ 

դրանցով պայմանավորված ազդեցությունն ի վնաս Բանկի շահերի օգտագործելը։ 

 

ԳԼՈՒԽ 12. ԷԼԵԿՏՐՈՆԱՅԻՆ ՀԱՂՈՐԴԱԿՑՈՒԹՅՈՒՆ 

38. Բանկի աշխատակիցները գործարար կապեր հաստատելու և Բանկին պատկանող 

տեղեկատվության փոխանակման համար, այդ թվում՝ այն տեղեկատվությունը, որը կարող է 

լինել էական, ոչ հրապարակային, ծառայողական, գաղտնի կամ մասնավոր, պետք է 

օգտագործեն միայն Բանկի կողմից հաստատված հաղորդակցման սարքերը, 

հաստատված հավելվածները և հաստատված միացման ծառայությունները։ 

39. Անձնական հաղորդակցությունների համար թույլատրվում է սահմանափակ անձնական 

օգտագործում Բանկի կողմից կառավարվող սարքերից և հավելվածներից, ինտերնետից և 

էլեկտրոնային փոստից։ Անհրաժեշտ է պահպանել համակարգերի ամբողջականությունը և 

խուսափել այնպիսի գործողություններից, որոնք կարող են Բանկին հանգեցնել 

պատասխանատվության կամ ռիսկերի։ 

40. Բանկը կատարում է աշխատակիցների կողմից ստեղծված էլեկտրոնային և ձայնային 

հաղորդակցությունների վերաբերյալ գրառումները և իրականացնում է դրանց 

հսկողությունը։ Բացի այդ, էլեկտրոնային և ձայնային հաղորդակցությունները կարող են 

ենթարկվել բացահայտման կամ այլ պահանջների դատական գործընթացներում, 

կարգավորող և իրավապահ մարմինների հետաքննություններում, ներքին 

հետաքննություններում և/կամ այլ վարույթներում, և/կամ ենթարկվել մոնիթորինգի կամ 

հսկողության։ 

 

ԳԼՈՒԽ 13.  ՏԵՂԵԿԱՏՎՈՒԹՅԱՆ ՀՐԱՊԱՐԱԿՈՒՄԸ ԵՎ ՇԱՀԱԿԻՑՆԵՐԻ ՀԵՏ  ՀԱՂՈՐԴԱԿՑՈՒՄԸ 

41. Բանկը իր հաճախորդների և այլ շահակիցների հետ հաղորդակցվում է պաշտոնական 

կայքի, հեռախոսային հավելվածի, սոցիալական մեդիայի պաշտոնական էջերի, մամուլի, 

հաղորդակցության ուղիղ ալիքների, ինչպես նաև տեղեկագրերի և թռուցիկների միջոցով։ 

Բացահայտման և տարածման հիմնական ուղիներն են՝   

1) Թվային մեդիա՝ www.idbank.am (պաշտոնական կայք), Idram & IDBank հավելված, Pop-

up ծանուցումներ, 

2) Ավանդական մեդիա՝ հեռուստատեսություն, առցանց տեղեկատվական 

գործակալություններ, տպագիր մամուլ / թերթեր և ամսագրեր, ռադիո, 

3) Սոցիալական մեդիա՝ Facebook, Instagram, YouTube, Telegram, LinkedIn, TikTok, 

4) Ուղիղ հաղորդակցություն` բջջային SMS հաղորդագրություններ, Push-ծանուցումներ, 

էլ․փոստ, WhatsApp, Viber ծանուցումներ, 

http://www.idbank.am/

5) Բանավոր փոխանցում՝ Անձնական հաղորդակցություն, հրապարակային ելույթներ, 

հանդիպումներ 

42. Բանկը կարևորում է տեղեկատվության բացահայտման ուղիները, քանի որ դրանք 

ապահովում են հավասար, ժամանակին և արդյունավետ հասանելիություն։ 

43. Բանկի կողմից տեղեկատվության հրապարակման նպատակն է՝ ապահովել 

հաճախորդներին, ներդրողների և այլ շահակիցներին ժամանակին, հավաստի և 

ամբողջական տեղեկատվությամբ, որպեսզի վերջիններս մշտապես արդյունավետ, 

ճշգրիտ և հիմնավորված որոշումների կայացման հնարավորություն ունենան։  

44. Բանկը որդեգրել է պատասխանատու վարվելակերպի սկզբունքը, որի շրջանակներում 

թափանցիկ գործունեությունը, տեղեկատվության ժամանակին, ճշգրիտ և ամբողջական 

հրապարակումը նպաստում է Բանկի կորպորատիվ նպատակների իրականացմանը, 

ներդրումային գրավչության մեծացմանը և կայուն զարգացմանը։ 

45. Բանկը տեղեկատվության հրապարակումը, հաճախորդների և այլ շահակիցների հետ 

հաղորդակցումը իրականացնում է ՀՀ օրենքների, ինչպես նաև ենթաօրենսդրական 

ակտերի, այդ թվում  ՀՀ ԿԲ խորհրդի N166-Ն որոշմամբ հաստատված «Ֆինանսական 

կազմակերպությունների և ֆինանսական խմբերի կողմից տեղեկատվության 

հրապարակման մասին» 8/03, «Բանկի և ավանդատուի, կրեդիտավորողի և սպառողի 

հաղորդակցման կարգը, պայմանները, ձևերը և նվազագույն պահանջները» 8/05-ի,  

«Բանկերի ու վարկային կազմակերպությունների կողմից երաշխավորների հետ գործարար 

վարվելակերպի կանոնների կիրարկման եղանակների և ընթացակարգերի պահանջները» 

8/06  կանոնակարգերի պահանջներին համապատասխան։ 

46. Բանկը հրապարակում է նաև օրենսդրության պարտադիր պահանջ չհանդիսացող այլ 

պարբերական տեղեկատվություն, որոնց վերաբերյալ Բանկի հաճախորդները և այլ 

շահակիցները կարող են ծանոթանալ Բանկի կայքում՝ հետևյալ հղմամբ։ 

47. Տեղեկատվության հրապարակման հիմնական սկզբունքներն են․ 

1) Արժանահավատություն՝ Բացահայտվող տեղեկատվությունը պետք է լինի հուսալի, 

ճշգրիտ և ստուգված: Այն չի կարող տարբերվել բանկի գործունեության և 

մատուցվող ծառայությունների իրական տվյալներից՝ անկախ հրապարակման 

հարթակներից, 

2) Բարեխղճություն՝ Բացահայտվող տեղեկատվությունը պետք է ներկայացվի 

հնարավորինս ամբողջական՝ չխախտելով գաղտնիությունն ապահովող 

օրենսդրական ակտերի պահանջները, 

3) Ամբողջականություն՝ Բանկի ֆինանսական վիճակի և այլ ցուցանիշների 

վերաբերյալ բացահայտվող տեղեկատվությունը պետք է լինի բավարար, որպեսզի 

հաճախորդները, գործընկերները, բաժնետերերն ու այլ շահակիցները՝ լիարժեք 

պատկերացում կազմելու և տեղեկացված որոշում կայացնելու հնարավորություն 

ունենան, 

4) Համապատասխանություն՝ Տեղեկատվության բացահայտումը պետք է կատարվի 

ՀՀ օրենսդրությանը, ներքին իրավական ակտերին և անհրաժեշտության դեպքում 

միջազգային բարձր չափորոշիչներին համապատասխան և ժամանակին, 

5) Կանոնավորություն՝ Բանկը իր գործունեության էական զարգացումների վերաբերյալ 

տեղեկատվությունը պետք է հրապարակի շարունակական և պարբերական 

հիմունքներով, 

6) Համադրելիություն՝  Բանկի կողմից տարբեր ժամանակահատվածներում 

բացահայտվող տվյալները պետք է համադրելի լինեն, որպեսզի ապահովեն 

արդյունքների համեմատելիությունը, 

7) Հավասարակշռվածություն՝ Բանկի կողմից պետք է հրապարակվի ոչ միայն 

դրական, այլ նաև բացասական տեղեկատվությունը՝ ապահովելով 

թափանցիկություն, միևնույն ժամանակ չվնասելով առևտրային շահերը, 

8) Նույնականություն՝ Բանկի կողմից բացահայտված միևնույն իրադարձությունը, կամ 

տեղեկատվությունը բոլոր հարթակներում պետք է լինի նույնական, 

9) Չեզոքություն՝ Բանկի կողմից բացահայտվող տեղեկատվությունը պետք է 

ներկայացվի այնպես, որ բացառված լինեն առանձին շահերի նախապատվություն 

տալու հավանականությունը և առանց կանխակալության, 

10) Պարզություն՝ բացահայտվող տեղեկատվությունը մատուցվում է պարզ, հասկանալի 

և մատչելի լեզվով։ Տեքստը կազմվում է պարզ և հասկանալի ձևակերպումներով 

առանց խիստ մասնագիտական կամ բարդ տեխնիկական եզրաբանության, 

48. Բանկի և հաճախորդի միջև հաղորդակցության ժամանակ Բանկի աշխատակիցները 

պետք է պահպանեն հետևյալ սկզբունքները․ 

1) Տեղեկատվությունը տրամադրվում է հայերեն լեզվով, բացառությամբ այն դեպքերի, 

երբ հաճախորդի և Բանկի միջև առանձին համաձայնություն կա այլ լեզվով 

հաղորդակցության վերաբերյալ, 

2) Տրամադրվող տեղեկատվության ձևակերպումները պետք է լինեն հնարավորինս 

պարզ, առանց մոլորեցնող կամ շփոթեցնող արտահայտությունների, 

3) Բանկը հնարավորինս ապահովում է, որ տրամադրվող տեղեկատվությունը 

հասկանալի լինի հաճախորդի համար, 

4) Տեղեկատվությունը պետք է հնարավորություն տա հաճախորդին հասկանալու 

առաջարկվող ծառայության բնույթն ու դրա հետ կապված ռիսկերը, 

5) Տեղեկատվությունը չի կարող ներկայացվել այնպես, որ թաքցնի էական պայմանները 

կամ ստեղծի այն տպավորությունը, թե դրանք կարևոր չեն, 

6) Արգելվում է ծառայության կարևորությունը չափազանցնել՝ տրամադրելով կեղծ, ոչ 

վստահելի կամ թերի տեղեկատվություն, 

7) Տրամադրվող տեղեկատվությունը պետք է լինի ճշգրիտ, վստահելի և ժամանակին, 

8) Բանկը երաշխավորում է, որ հաճախորդի տրամադրած անձնական տվյալներն ու 

փաստաթղթերը հասանելի չեն դառնա երրորդ անձանց, բացառությամբ այն 

դեպքերի, երբ դա սահմանված է ՀՀ օրենսդրությամբ կամ կատարվում է հաճախորդի 

համաձայնությամբ, 

9) Բանկը չի վնասում այլ ֆինանսական կազմակերպությունների հեղինակությանը և չի 

ձևավորում սպառողների մոտ բացասական վերաբերմունք ֆինանսական 

համակարգի կամ դրա կարգավորող պահանջների նկատմամբ։ 

49. Բանկը գիտակցում է, որ սոցիալական մեդիան և առցանց հաղորդակցության այլ 

տեսակները կարող են ենթարկել Բանկին և/կամ Բանկի աշխատակիցներին 

չնախատեսված ռիսկերի, այդ թվում՝ ապրանքանիշի, հեղինակության և/կամ 

հաճախորդների հետ հարաբերությունների վրա հնարավոր բացասական ազդեցության։ 

Այս ռիսկերը կարող են առաջանալ աշխատակիցների վարքագծի պատճառով՝ ընկերության 

քաղաքականությանը, կանոններին, արժեքներին և մեր վարքագծի կանոնագրքին 

չհետևելու պատճառով։ 

50. Զանգվածային լրատվության միջոցների կողմից Բանկի աշխատակիցներին ուղղվող 

ցանկացած հարց, հարցում՝ բանավոր, էլեկտրոնային փոստով, փոստով, սոցիալական 

ցանցերով կամ հեռախոսով, պետք է ուղղորդվի Բանկի Հաղորդակցության և սոցիալական 

պատասխանատվության ծրագրերի վարչությանը։ 

51. Բանկի դիրքորոշումը կարող է ներկայացնել բացառապես Հաղորդակցության և 

սոցիալական պատասխանատվության ծրագրերի վարչությունը, Վարչության նախագահը 

կամ հարցման թեմային առնչվող համապատասխան ստորաբաժանման ղեկավարը՝ 

հրապարակվող տեղեկատվության բովանդակությունը Հաղորդակցության և սոցիալական 

պատասխանատվության ծրագրերի վարչության հետ համաձայնեցնելուց հետո։ 

ԳԼՈՒԽ 14.  ԲԱՆԿԻ ՓԱՍՏԱԹՂԹԵՐԸ  

52. Փաստաթղթերի և հաշվետվությունների ճշգրիտ պահպանումը և վարումը արտացոլում է 

Բանկի հեղինակությունը, ազնվությունը և վստահելի լինելը։ Դրանցից  յուրաքանչյուրը 

նպաստում է Բանկի բաժնետերերի, հաճախորդների, գործընկերների և այլ շահակիցների 

շահերին։ 

53. Բանկի համապատասխան ոլորտի աշխատակիցները պատասխանատվություն են կրում 

համապատասխան մարմիններին ներկայացվող հաշվետվություններում և 

փաստաթղթերում լիարժեք, արդար, ճշգրիտ, ժամանակին և հասկանալի 

տեղեկատվության բացահայտումն ապահովելու համար։  

54. Բանկն իր ամենօրյա գործունեության ընթացքում համոզվում է, որ Բանկի գրառումներում 

առկա տեղեկատվությունը (ներառյալ հաճախորդների գործարքների գրանցման 

ցանկացած համակարգ, բանկային ֆինանսական գրառումներ) համապատասխանում է 

բոլոր կիրառելի իրավական, կարգավորող և գործառնական պահանջներին։  

55. Արգելվում է կեղծել որևէ տեղեկատվություն, այդ թվում՝ Բանկի, հաճախորդների, 

աշխատակիցների կամ մատակարարների գործունեությանը վերաբերող որևէ 

տեղեկատվություն, արձանագրություն կամ գրառումներ։ 

56. Արգելվում է ոչնչացնել գրառումները, եթե դա թույլատրված չէ  համապատասխան ներքին 

իրավական ակտով կամ համապատասխան ստորաբաժանման/լիազորված անձնի 

կողմից։ 

57. Տեղեկատվությունը, որը կարող է վերաբերել ընթացիկ կամ ենթադրյալ դատական 

գործընթացին կամ կարգավորող գործընթացին, չպետք է ոչնչացվի, եթե դա թույլատրված 

չէ համապատասխան ներքին իրավական ակտով կամ համապատասխան 

ստորաբաժանման/լիազորված անձնի կողմից։ 

58. Անհրաժեշտ է հետևել գրառումների պահպանման գործող օրենսդրության և ներքին 

իրավական ակտի պահանջներին։ 

 

ԳԼՈՒԽ 15․ ԳԱՂՏՆԻ ՏԵՂԵԿԱՏՎՈՒԹՅԱՆ ՊԱՀՊԱՆՈՒՄ 
59. Բանկը, որպես վստահելի ֆինանսական կազմակերպություն, պարտավորվում է 

պաշտպանել իր հաճախորդների, աշխատակիցների, գործընկերների և երրորդ կողմերի 

գաղտնի տեղեկատվությունը։ 

60. Բանկի յուրաքանչյուր աշխատակից պարտավոր է պահպանել գաղտնիության 

ապահովման պահանջները՝ ղեկավարվելով ՀՀ «Բանկային գաղտնիքի մասին», 

«Անձնական տվյալների պաշտպանության մասին» օրենքներով, ինչպես նաև Բանկի 

ներքին իրավական ակտերով: 

61. Արգելվում է երրորդ անձանց հայտնել և/կամ հրապարակել բանկային, Բանկի առևտրային 

գաղտնիք կազմող տեղեկություններ կամ Բանկի ներքին իրավական ակտերով 

սահմանված գաղտնի համարվող փաստաթղթերում պարունակվող որևէ 

տեղեկատվություն:  

62. Չի թույլատրվում Բանկին վերաբերող տեղեկատվություն քննարկել սոցիալական 

ցանցերում։  

63. Բանկի աշխատակիցները պետք է օգտագործեն իրենց աշխատանքի հետ 

անմիջականորեն առնչվող ցանկացած գաղտնի տեղեկատվություն միայն Բանկի կողմից 

սահմանված նպատակների իրականացման համար․ արգելվում է գաղտնիք պարունակող 

տեղեկատվությունը քննարկել այնպիսի վայրերում, որտեղ այն կարող է հասու դառնալ դրա 

մասին տեղեկանալու իրավասություն չունեցող անձանց, այդ թվում՝ ընտանիքի 

անդամներին: 

Սույն փաստաթուղթը հանդիսանում է «ԱյԴի Բանկ» ՓԲԸ սեփականությունը: 

Ոչ լիազորված վերարտադրությունը արգելված է 
 

 

 

64. Արգելվում է օգտագործել, կրկնօրինակել, վերարտադրել ցանկացած կրիչի վրա Բանկի 

կողմից մշակված ծրագրերը, ներքին ակտերը, վերլուծությունները, հայեցակարգերը, 

ռազմավարությունները և Բանկի գործունեությանն առնչվող ցանկացած այլ փաստաթուղթ, 

կամ տեղեկատվություն Բանկին և Բանկի գործունեությանը չառնչվող նպատակների 

համար` բացառությամբ հրապարակային նյութերի։  

65. Չի թույլատրվում Բանկից կամ հաճախորդներից ստացված տեղեկատվությունը 

օգտագործել անձնական շահադիտական նպատակներով կամ տարածել այլ անձանց 

շրջանում։ 

 

ԳԼՈՒԽ 16․ ՇԱՀԵՐԻ ԲԱԽՈՒՄ 

66. Բանկը իրականացնում է շահերի բախման վերացմանն ու կանխարգելմանն ուղղված 

միջոցառումներ: 

67. Բանկի աշխատակիցները պարտավորվում են Բանկի գործընկերներին և հաճախորդներին 

սպասարկելիս բացառել իրենց և իրենց ընտանիքի անդամների շահագրգռվածությունը 

(մասնակցություն հաճախորդների կապիտալում, շահույթներում, նվերների և այլ 

աջակցությունների ստացում)։ Շահերի բախում կարող է առաջանալ նաև այն դեպքում, երբ 

աշխատակիցը կամ նրա ընտանիքի անդամը ստանում է անօրինական անձնական 

օգուտներ՝ Բանկում զբաղեցրած պաշտոնի արդյունքում։ 

68. Այն դեպքում, երբ աշխատակցին, իր իրավասությունների շրջանակներում, հայտնի է դարձել 

գործարքի կատարման ընթացքում ի հայտ եկած կամ հնարավոր շահերի բախման մասին 

տեղեկատվություն, ապա վերջինս պարտավոր է տեղեկացնել դրա մասին։  

69. Անմիջական իրար հետ ազգակցական կապ ունեցող անձանց խստիվ արգելվում է 

աշխատել միևնույն ստորաբաժանումում, լինել միմյանց անմիջական ենթակայության ներքո 

կամ զբաղեցնել այնպիսի պաշտոններ, որոնց զբաղեցնելու դեպքում կարող է առաջանալ 

շահերի բախում:  

70. Աշխատակիցները պետք է  խուսափեն աշխատանքային այնպիսի հարաբերություններից, 

որոնք կարող են շահերի բախում առաջացնել։ Նման իրավիճակներ ի հայտ գալու դեպքում 

աշխատակիցները պետք է հայտնեն իրենց անմիջական ղեկավարին կամ Մարդկային 

կապիտալի կառավարման գծով տնօրինությանը։  

71. Բանկի աշխատակիցները կարող են համատեղությամբ կատարել այլ աշխատանք կամ 

այլ  անձանց մատուցել ծառայություններ՝ Բանկի կողմից համաձայնության դեպքում:  

72. Բանկի աշխատակիցները պարտավոր են Բանկի Մարդկային կապիտալի կառավարման 

տնօրինությանը և Անվտանգության ծառայությանը տեղեկացնել իրենց անձնական Բիզնես 

կամ այլ իրավաբանական անձանց Բիզնեսում 10 և ավել տոկոս ներդրում ունենալու փաստի 

մասին։  

Սույն փաստաթուղթը հանդիսանում է «ԱյԴի Բանկ» ՓԲԸ սեփականությունը: 

Ոչ լիազորված վերարտադրությունը արգելված է 
 

 

 

73. Անկախ այլ իրավաբանական անձանց Բիզնեսում մասնակցության չափից Բանկի 

աշխատակիցները պարտավոր են Բանկի Մարդկային կապիտալի կառավարման 

տնօրինությանը և Անվտանգության ծառայությանը տեղեկացնել իրենց անձնական Բիզնես 

կամ այլ իրավաբանական անձանց Բիզնեսում ցանկացած բաժնեմասի կամ ներդրման 

փաստի մասին, եթե տվյալ իրավաբանական անձը կամ Բիզնեսը գործարար 

հարաբերություններ ունի Բանկի հետ։ 

74. Բանկի աշխատակիցներին արգելվում է անմիջականորեն ներգրաված լինել իրենց 

անձնական բիզնեսը բիզնեսի ընթացիկ/գործառնական ղեկավարման գործառույթում։  

75. Բանկի աշխատակիցներին արգելվում է համատեղության կարգով աշխատել այլ 

ֆինանսական կազմակերպություններում, եթե դրանք չեն հանդիսանում Բանկի կամ Բանկի 

բաժնետիրոջ մասնակցությամբ ֆինանսական խմբի կազմում ներառված 

կազմակերպություն։  

76. Բանկի աշխատակիցները պարտավոր են առաջնային դասել Բանկի օրինական շահերը, 

երբ դա անելու հնարավորություն է առաջանում, եթե դա չի ստեղծում կյանքի կամ 

առողջության վտանգ :  

77. Բանկի աշխատակիցները պետք է համոզվեն, որ ցան կացած նվիրատվություն հաճախորդի 

կամ մատակարարի կողմից չի կատարվում նվազեցված վճարների, արտոնյալ 

պայմանների, ապրանքների կամ ծառայությունների դիմաց, ինչպես նաև 

աշխատակիցներին արգելվում է հաճախորդներին ներգրավելու կամ  նրանց որևէ 

ծառայություն տրամադրման համար նվիրատվությունների կատարումը։ 

78. Աշխատակիցները կրում են անձնական պատասխանատվություն բոլոր այն դեպքերի 

համար, երբ իրենց անձնական հետաքրքրությունը կամ շահն ազդում է կամ կարող է ազդել 

իրենց գործողությունների օբյեկտիվության, մասնագիտական դատողությունների, 

օրինականության վրա և/կամ ուղղակի կերպով հակասել է կամ կարող է հակասել 

հաճախորդների, գործընկերների շահերին։ 

 

ԳԼՈՒԽ 17․ ԿԱՇԱՌԱԿԵՐՈՒԹՅԱՆ ԵՎ ԿՈՌՈՒՊՑԻԱՅԻ ԴԵՄ ՊԱՅՔԱՐ 

79. Բանկը հանձնառու է պահպանել կաշառակերության և կոռուպցիայի դեմ պայքարի բոլոր 

կիրառելի օրենքներն ու իրավական ակտերը։ Գործնականում սա նշանակում է գործել 

թափանցիկ և ազնիվ բոլոր գործարար հարաբերություններում՝ խուսափելու համար 

անպատշաճ գործարար առավելություն ստանալուց, Բանկի, աշխատակիցների և 

հարակից երրորդ կողմերի կողմից անպատշաճ կամ կասկածելի վարքագծի 

տպավորություն ստեղծելուց։ 

80. Բանկում կոռուպցիայի կանխարգելումն իրականացվում է ՀՀ հակակոռուպցիոն 

օրենսդրության պահանջների և  Բանկի Հակակոռուպցիոն քաղաքականունթյան 

համաձայն։ Բանկի համար անընդունելի են որևէ մեկի օգտին որևէ գործողություն 



 

RG-1300-0100-01 

 

 

 

 

ՆԵՐՔԻՆ 
ՎԱՐՔԱԳԾԻ ԿԱՆՈՆՆԵՐ 

Ուժի մեջ մտնելու 

ամսաթիվը 

06.11.2025 

Խմբագրություն 1  
էջ 

22 /25 

 

 

 

Սույն փաստաթուղթը հանդիսանում է «ԱյԴի Բանկ» ՓԲԸ սեփականությունը: 

Ոչ լիազորված վերարտադրությունը արգելված է 
 

 

 

կատարելու համար նվերների ստացումը, որի մասով առավել հստակ ընթացակարգերը 

նկարագրված են Բանկի այլ ներքին իրավական ակտերով։ 

81. Բանկի աշխատակիցներին արգելվում է անձնական բնույթի ցանկացած տեսակի նվերների 

ընդունումը և հանձնումը, բացառությամբ այն դեպքերի, երբ տվյալ աշխատակիցը 

ներկայացնում է Բանկը և ունի համապատասխան իրավասություններ, ինչպես նաև, եթե 

նվերը կրում է կորպորատիվ բնույթ:  

82. Անմիջական ղեկավարի համաձայնությամբ աշխատակիցը կարող է հրավեր ընդունել կամ 

հրավիրել որևէ երրորդ կողմի, ներառյալ՝ հաճախորդների, Բանկին ծառայություններ 

մատուցող կազմակերպությունների ներկայացուցիչների և այլ անձանց` մասնակցելու 

հանդիպումների, ճաշկերույթների, համաժողովների և համագումարների, որոնք 

անմիջականորեն կապված են աշխատանքի արդյունավետ կազմակերպման հետ և բխում 

են Բանկի շահերից:  

83. Արգելվում է չափազանց թանկ կամ գների խելամիտ սահմանից դուրս արժեցող 

հրավերներին, ճաշկերույթներին, ուղևորություններին և զվարճալի իրադարձություններին 

մասնակցությունը:  
84. Բանկի աշխատակիցներին չի թույլատրվում անձամբ հաճախորդից կամ միջնորդի միջոցով 

ձեռք բերել անձնական ֆինանսական արտոնություններ, ցանկացած տեսակի նվերներ կամ 

ծառայություններ, ինչպես նաև նման նվերների կամ ծառայությունների դիմաց կատարել 

գործողություններ, որոնք հակասում են Բանկում ընդունված ներքին իրավական ակտերին։   

85. Եթե Բանկը որևէ գործարքի մեջ է մտնում որևէ պետական մարմնի կամ պաշտոնատար 

անձի հետ, ապա Բանկը և իր աշխատակիցները պետք է գործեն ՀՀ օրենսդրությանը, 

գործարար վարվելակերպի կանոններին և Բանկի կողմից ընդունված ներքին իրավական 

ակտերին համապատասխան՝ բացառելով հանցավոր համագործակցությունն ու ապօրինի 

արտոնությունների տրամադրումը: 

86. Կաշառքի հավանական դեպքը կարող է առիթ դառնալ քրեական վարույթի 

նախաձեռնմանը կամ պետական իրավասու մարմինների կողմից ստուգումների:  

 

ԳԼՈՒԽ 18․ ՀԱԿԱՄԵՆԱՇՆՈՐՀ ԳՈՐԾՈՒՆԵՈՒԹՅՈՒՆ 

87. Բանկը գիտակցում և կարևորում է հակամենաշնորհային գործունեության նշանակությունը 

և իր գործունեության յուրաքանչյուր ոլորտում պահպանում է հակամենաշնորհային 

օրենսդրության պահանջները։ Բանկը ժամանակին բացահայտում է իր գործունեության 

վրա դրված հակամենաշնորհային սահմանափակումները, խուսափում է հակամրցակցային 

իրավիճակներից։ 

88. Բանկը մրցակիցների հետ չի կնքում համաձայնագրեր, պայմանավորվածություններ և 

համաձայնեցված գործելակերպ, որոնք սահմանափակում են այնպիսի մրցակցությունը, 

ինչպիսիք են՝ 

1) Գների մասով պայմանավորվածություններ, 

2) Շուկաների կամ հաճախորդների բաշխում, 
3) Մրցույթների կեղծում, 
4) Ծառայությունների մատուցման սահմանափակումներ, 
5) Մրցակցային զգայուն տեղեկատվության անօրինական փոխանակում: 

 

ԳԼՈՒԽ 19․  ԵՐՐՈՐԴ ԿՈՂՄԵՐԻ ՀԵՏ ՀԱՄԱԳՈՐԾԱԿՑՈՒԹՅՈՒՆ 

89. Բանկը ձգտում է համագործակցել այն երրորդ կողմերի հետ, որոնք գործունեությունն 

իրականացնելիս առաջնորդվում են նույն բարձր չափանիշներով, ինչ Բանկը։ Բանկը 

աշխատում է ապահովել, որ իր կողմից ներգրավվող երրորդ կողմերը և նրանց կողմից 

բազմաթիվ գործընթացներում, գործողություններում և արտադրանքներում մատուցվող 

արտապատվիրակման գործունեությունը իրականացվի անվտանգ, հուսալի և 

համապատասխանի գործող օրենսդրության պահանջներին։ 

90. Բանկի աշխատակիցները և կառավարման իրավասու մարմինները միշտ պետք է զգոն 

լինեն ցանկացած նախապատվությունից, որը կարող է առաջանալ երրորդ կողմերի հետ 

հարաբերություններում։ 

91. Բանկի աշխատակիցները, կամ կառավարման իրավասու մարմինները  լիազորված լինելու 

դեպքում ապրանքների կամ ծառայությունների ձեռք բերման համար պայմանագրեր 

կնքելիս, պետք է առաջնորդվեն օբյեկտիվ չափանիշներով՝ խուսափելով իրական կամ 

ենթադրյալ նախապատվությունից։  

92. Բանկի աշխատակիցները և ղեկավարման իրավասու մարմինները պետք է համոզվեն, որ 

երրորդ կողմերի, այդ թվում՝  Բանկի հաճախորդներ հանդիսացող կողմերի հետ ցանկացած 

գործարար հարաբերություն իրականացվում է Բանկի ներքին իրավական ակտերով 

սահմանված գործարքների կնքման սկզբունքներին և կանոններին համապատասխան։ 

 

ԳԼՈՒԽ 20․   ԲԱՆԿԻ ԳՈՒՅՔՆ ՈՒ ԱԿՏԻՎՆԵՐԸ  

93. Բանկի ակտիվները բաղկացած են Բանկի աշխատանքը կատարելու համար 

օգտագործվող բոլոր նյութական և ոչ նյութական, այդ թվում ֆիզիկական և էլեկտրոնային 

ռեսուրսներից: Բանկի յուրաքանչյուր աշխատակից պարտավոր է պատշաճ կերպով հոգ 

տանել և պաշտպանել դրանք: 

94. Բանկի աշխատակիցները պարտավոր են՝ 

1) Պաշտպանել Բանկի ակտիվները գողությունից, կորստից, անփութությունից և 

վատնումից, 

2) Օգտագործել ընկերության գույքն ու ակտիվները արդյունավետորեն և միայն օրինական 

գործարար նպատակների համար, 

3) Պահպանել կիբեռանվտանգության կանոնները՝ սարքավորումները, ծրագրային 

ապահովումները, և համակարգերը անվտանգ պահելու համար, 

4) Պաշտպանել իրենց մուտքի տվյալները, 

5) Զգոն լիել էլ. փոստով ստացված գրություններին կցված փաստաթղթերը բացելիս կամ 

հղումներին սեղմելիս, 

6) Անհապաղ հաղորդել ցանկացած կասկածելի կամ իրական միջադեպի մասին, որը 

կարող է վտանգի ենթարկել Բանկի տվյալները կամ Բանկի համակարգերը: 

95. Բանկի աշխատակիցներին արգելվում է՝  

1) Գողանալ, յուրացնել կամ հափշտակել Բանկից գումար, միջոցներ կամ արժեքավոր որևէ 

իր, 

2) Օգտագործել ընկերության ակտիվները (ներառյալ՝ գաղտնի կամ սեփականության 

իրավունքով պաշտպանված տեղեկատվությունը) անձնական շահ կամ 

արտոնությունների համար, 

3) Բանկից դուրս հանել ակտիվները՝ առանց  համապատասխան հաստատումների, 

4) Օգտագործել Բանկի պաշտոնական կորպորատիվ ապրանքանիշը, փաստաթղթերը, 

անունը, ապրանքային նշանը կամ լոգոները կոմերցիոն նպատակներով, 

5) Չարաշահել ինտերնետային, հեռախոսային կամ էլ. փոստի հասանելիության իրենց 

իրավունքները: Բանկի ակտիվները և դրանց հասանելիությունը պետք է օգտագործվեն 

Բանկի հաճախորդների, աշխատակիցների և բաժնետերերի գործարար շահերի 

համար, 

6)  Օգտագործել Բանկի կողմից չհաստատված ձևաչափեր,  

7) Բանկի ռեսուրսներն օգտագործելիս իրենց կողմից ստեղծած բոլոր ակտիվները 

օգտագործել սեփական նպատակներով աշխատանքից ազատվելուց հետո, ձեռք բերեն, 

օգտագործեն, վաճառեն կամ տարածեն ուրիշների մտավոր սեփականությունը՝ 

խախտելով գաղտնիության պարտավորությունները կամ մտավոր սեփականության 

մասին օրենքը։  

 

ԳԼՈՒԽ 21․ ԱՇԽԱՏԱՏԵՂԻ ԱՆՎՏԱՆԳՈՒԹՅՈՒՆ  

96. Բանկը հանձնառու է իր աշխատակիցների անվտանգությունն ապահովելու հարցում։ Բանկի 

աշխատակիցներն անվտանգության հետ կապված ռիսկից խուսափելու համար պետք է 

հետևեն Բանկում կիրառվող բոլոր անվտանգության կանոններին, ինչպես նաև ոլորտը 

կարգավորող օրենսդրությանը։ 

97. Աշխատակիցները իրենց անվտանգության ապահովման համար պարտավոր են՝ 

1) Հաղորդել իրենց անմիջական ղեկավարին անվտանգ աշխատանքային 

պայմանների կամ սարքավորումների թերությունների մասին, 

2) Տեղյակ լինել Բանկի կողմից ընդունված արտակարգ իրավիճակների արձագանքման 

ծրագրին, 

3)  Անցնել բոլոր անհրաժեշտ անվտանգության դասընթացները, 

Սույն փաստաթուղթը հանդիսանում է «ԱյԴի Բանկ» ՓԲԸ սեփականությունը: 

Ոչ լիազորված վերարտադրությունը արգելված է 
 

 

 

4) Միտումնավոր կամ անզգուշորեն չմիջամտել առողջության, անվտանգության կամ 

բարեկեցության շահերից ելնելով կազմակերպված որևէ միջոցառման, 

5) Աշխատանքային միջավայրում անվտանգության հետ կապված խնդիրներ նկատելու 

դեպքում զանգահարել, կամ այլ կերպ տեղեկացնել Բանկի անվտանգության 

ծառայությանը։ 

6) Բանկում թարմացնել իրենց անձնական կոնտակտային տվյալները, 

7) Մնալ կապի մեջ իրենց անմիջական ղեկավարի հետ աղետների ժամանակ և դրանից 

հետո, 

8) Պահպանել անձնական իրազեկվածությունը և պատրաստվածությունը իրենց 

տարածքին սպառնող աղետների վերաբերյալ, 

9)  Հետևել տեղական իշխանությունների հրահանգներին աղետների ժամանակ։ 

10) Բանկում գրանցած կոնտակտային տվյալների փոփոխության դեպքում Դրանք 

թարմացնել նաև Բանկում։ 

 

 

ԳԼՈՒԽ 22. ԿԱՐԳԱՊԱՀԱԿԱՆ ՊԱՏԱՍԽԱՆԱՏՎՈՒԹՅՈՒՆ 

98. Սույն Վարքականոններով և Բանկի ներքին իրավական ակտերով սահմանված 

ստանդարտները համարվում են Բանկում գործող պարտադիր կանոններ, որոնց խախտման 

պարագայում աշխատակիցը կարող է ենթարկվել կարգապահական 

պատասխանատվության` ՀՀ օրենսդրությամբ և Բանկի ներքին իրավական ակտերով 

սահմանված կարգով:  

99. Կարգապահական միջոցներ կիրառելիս Բանկն ուղղորդվում է հետևյալ սկզբունքներով․ 

1) Արդարություն. կարգապահական միջոցը պետք է կիրառվի հետևողականորեն, 

ժամանակին, անկողմնակալ և հիմնավորված կերպով՝ առանց խտրականության։ 

2) Գաղտնիություն. կարգապահական խախտման մասին տեղեկատվությունը չպետք է 

հայտնի դառնա տվյալ կարգապահական գործընթացում չներգրավված որևէ 

երրորդ կողմի: Կարգապահական պատասխանատվության վերաբերյալ 

տեղեկատվությունը, նամակները կամ այլ հաղորդակցությունը պետք է հասանելի 

լինի միայն տվյալ կարգապահական գործընթացում ներգրավված անձանց համար, 

և արձանագրությունները պետք է պահվեն գաղտնի։ 

3) Անաչառություն. ցանկացած բողոք կամ որևէ այլ կերպ ներկայացված դիմում, որը 

ներկայացվել է այն աշխատակցի կողմից, ում հանդեպ կիրառվել կամ կիրառվում է 

կարգապահական տույժ, պետք է դիտարկվի արդար և անաչառ կերպով: 

 

 

 


